
	Ngandika malih Sang Nata, "Nah suba baya ganti, madan nira tani bagia", raris ida gelis ngedatun, mangojog ring lengong pamya, prameswari, mamendak Ida Sang Nata.
	Ngandika Ida Sang Nata, "Adi sori kudiang jani, okan I Adine ical, di alase ya maburu, adaan ko pisan pejah, tekening urip, natakin duhkita wirang".
	Sri Prameswari karuna, masesambatan jerat-jerit, mamulisah nigtig raga, kadugi mangraris kantu, wong jerone matrayuhan, pada ngeling, ibeng umiang sajeroning pura.
	Tan kocap, ring Janggala, lara dua kapriatin, Raden Mantri ida kocap, ring Taman Daha malungguh, gelis ida mendem busana, sarwi mas adi, soring kayu nagapuspa.
	Nyet kayune Rahadyan, nyingakin tamane becik, tetanduran sarwa endah, sekare maturut-turut, baya taman ratu dibia, lintang lewih, pasiraman magopura.
	Nengakena reke Rahadyan, kawuwusan putri Kederi, kadi dadari Supraba, ayune manudut kayun, asing solah ng awe pusang, pangucap manis, kadi juruhe atukad.
	Pangadege langsing jangjang, pemulu lwir mas sinangling, rambut demdem samah panjang, jriji rurus musuh bakung, nakane pakrining panjang, madia ramping, susune bunter midada.
	Alise tajep nuriga, rasanya kadi natunin, panyingakane manis muncrat, maseledet lwir andaru, twi kadi ngalap jiwa, tuu asri, betek cokore mamudak.
	Kocap ida kayun lunga, mintar maring Taman Sari, mapayas manganggo-anggo, srinatane wilis lumlum, wajane kadi dan ta, wus masisig, lambene manggis ginenta.
	Masipat kung ring tingal, masengkang lontare putih, masekar gambir magempol, masrebeng bungan gadung, masumpang wiraga kembar, menggep asin, mawastra jingga angkaras.
	Masinjang cepuk kembang, masangkuub tengi masuji, panyroan pada mapayas, nginte Ngemban pada nungsung, sopacara maring arsa, panyroan cerik, mangaba lelancang emas.

